
GOUVÈNÈ HOCHUL ANONSE 30 MILYON DOLA POU ANKOURAJE DEVLOPMAN 
KAY AK KATYE KI DEKABONIZE  

  
Inisyativ la ap bay fòmasyon ak sipò teknik pou konstriktè ak devlopè yo pou fè 

avanse mache lojman ki net an kabòn pou yon sèl fanmi an  
  

Sipòte objektif lidè nan peyi a pou Lwa sou Lidèchip Klimatik ak Pwoteksyon 
Kominotè a pou diminye emisyon gaz efè sèr yo jiska 85 pousan disi 2050.  

  
Jodi a, Gouvènè Kathy Hochul te anonse lansman yon nouvo inisyativ 30 milyon dola 
ki rele Konstui Pi Bon Kay (Building Better Homes) - San Emisyon ak Kominote ki pi an 
Sante pou konstui kapasite mache a epi egzije kay ak katye ki dekabonize ki pi sen. 
Inisyativ la ap etabli yon rezon konstriktè ak devlopè ki angaje nan konsriksyon kay ak 
katye ki net an kabòn pou yon sèl fanmi epi bay fòmasyon ak sipò teknik pou konstriktè 
ak devlopè ki enterese alafwa nan fè mache lojman pou yon sèl fanmi ki net an kabòn 
nan avanse epi fè pwomosyon tèt yo antanke lidè nan dekabonizasyon ak konstriksyon 
kay ki sen. Inisyativ pou fè netralite kabòn nan avanse a nan sektè konstriksyon an 
sipòte objektif lidè nasyonal eta a pou redui emisyon gaz a efè sèr yo a 85 pousan disi 
2050, jan Lwa sou Lidèchip Klimatik ak Pwoteksyon Kominotè (Climate Leadership and 
Community Protection Act, CLCPA) a (Lwa Klima a) egzije l la.  
  

"Twò souvan yo konsidere kay pou yon sèl fanmi yo kòm sous emisyyon gaz efè sèr yo 
nan New York epi li enpòtan anpil pou nou travay alafwa ak devlopè ak pwopriyetè kay 
yo pou diminye emisyon yo," Gouvènè Hochul te deklare. "Atravè inisyativ Konstui pi 
Bon Kay ak motivasyon li yo, nou p ap sèlman asire moun k ap achte kay yo gen 
opsyon ki pi ekolojik pou chwazi, men ke n ap kontinye travay tou pak sektè 
konstriksyon ak devlopman yo pou fè wout vè yon avni ki pi dirab."  
  
Se Otorite Devlopman ak Rechèch sou Enèji Eta New York la (New York State Energy 
Research and Development Authority, NYSERDA) k ap administre inisyativ sa, epi 
anons jodi a mete 5 milyon dola disponib pou premye faz pwogram nan pou sipòte 
konstriktè ak devlopè k ap chèche fòmasyon, asistans teknik, sipò maketing, ak 
finansman pou konstui modèl kay ki san kabòn. Pwogram nan ap devlope mache kay 
pou yon sèl fanmi ki net an kabòn nan epi sipòte modènizasyon ak dekabonizasyon 
konsepsyon bilding ak pratik konstriksyon ki antre teknoloji netralite kabòn yo epi livre 
kay bon kalite, ki rantab, sen, rezistan, epi dirab. Y ap aksepte plikasyon pou vin yon 
patnè pwogram nan, avèk jiska 250,000 dola disponib pou chak patnè, jiska 31 



desanm 2023. Pou plis enfòmasyon sou opòtinite sa ak kijan pou vin yon patnè, tanpri 
vizite sitwèb NYSERDA a.  

  
Nan kad inisyativ Konstui pi Bon Kay la, NYSERDA ap fè patenarya tou ak 
Asosyasyon Konstriktè Eta New York la (New York State Builders Association) ak 
Fondasyon pou Opresyon ak Alèji Amerik la (Asthma and Allergy Foundation of 
America, AAFA) pou fè konstriksyon kay ki net an kabòn nan avanse epi fè 
pwomosyon avantaj ki pa enèji yo, patikilyèman amelyorasyon kalite lè andedan ki 
asosye ak absans aparèy konbisyon yo ak enklizyon ayerasyon ki ekilibre. Patenarya 
sa yo ap bay enfòmasyon sou benefis sante konstriksyon ki net an kabòn ke konstriktè 
ak devlopè yo ka entegre nan pwòp materyèl yo pou edike moun k ap achte kay 
yo. Atravè patenarya sa ak AAFA ak pwogram divèsite, egalite ak enklizyon yo a ki 
egziste a, y ap prete atansyon espesyal pou edikasyon rezo konstriktè a sou avantaj 
sante konstriksyon ki net an kabòn nan genyen nan kominote ki defavorize yo, ki gen 
pousantaj opresyon ak alèji ki pi wo tradisyonèlman, an pati akoz anplasman izin 
konbistib fosil ak koridò transpò nan katye sa yo ansanm ak konbisyon nan kay yo.  
  
Direktè Egzekitif ak PDG NYSERDA Doreen Harris te deklare, "NYSERDA ap lanse 
inisyativ Konstui pi Bon Kay la, pou rekonèt enpak emisyon danjere nan konstriksyon 
yo sou rezidan Eta New York yo ak monn lan an jeneral. Atravè patenarya piblik-prive, 
n ap pran mezi pou transfòme mache a pou kay ki net an kabòn lè nou mete aksan sou 
avantaj kalite konstriksyon sa epi katalize demann mache a pandan n ap fè objektif 
klima ak enèji pwòp eta yo avanse."  
  
Avèk plis pase 12,000 nouvo kay ki konstui pa ane, li enpòtan pou nou abòde mache 
konstriksyon nouvo kay pou yon sèl fanmi an pou reyalize objektif klima ak enèji Eta 
yo. Andan Eta a ap aplike Lwa Klima a, tout kay ki konstui ak ekipman ak aparèy 
konbistib fosil ap dwe modènize alavni, k ap ajoute depans ak difikilte pou pwopriyetè 
kay yo. Lè nou konstui katye antye san yo pa bezwen elaji enfrastrikti gaz natirèl, 
pandan n ap bay kalite ak karakteristik ke mèt kay yo vle tankou chemine, chofaj pisin, 
ak amizman anplennè, ap diminye depans nouvo devlopman yo anpil.  
  
Senatè Eta a Kevin Parker te deklare, "Mwen bat bravo pou Gouvènè Hochul paske 
li kontinye envesti nan inisyativ enèji vèt espesyalman sa ki lye ak lojman. Inisyativ 
Konstui pi Bon Kay la p ap sèlman pèmèt nou atenn objektif enèj pwòp nou yo, men l 
ap asire jistis anviwònmantal pou rezidan Eta New York yo. Mwen pa ka tann 
eksplozyon pwogram ki tèlman nesesè sa."  
  
Senatè Eta a Brian Kavanagh te deklare, "Inisyativ Konstui pi Bon Kay la enpòtan 
nan efò nou pou mete New York sou wout pou reyalize objektif zewo emisyon gaz efè 
sèr yo. Anplis obligasyon solid pou zewo emisyon yo, n ap bezwen ogmante kapasite 
sektè konstriksyon an pou konstui kay tout elektrik ak lòt enfrastrikti ki dirab, jan 
pwogram sa ap fè l la. Byenke gen bezwen ijan pou envesti nan dirabilite sou yon 
echèl ki pi gran, inisyativ Konstui pi Bon Kay la se yon bon etab nan bon direksyon an. 
Mwen remèsye Gouvènè Kathy Hochul, Prezidan NYSERDA a, Richard Kauffman, ak 

tout moun nan NYSERDA pou angajman kontinyèl yo pou fè New York vin yon lidè nan 
kreye yon mond ki dirab."  
  
Manm Asanble Steven Cymbrowitz te deklare, "Mwen felisite Gouvènè Hochul pou 
angajman 30 milyon dola nan inisyativ enpòtan sa k ap reyalize de objektif esansyèl — 
plis lojman pou Nouyòkè yo ak yon rediksyon nan emisyon gaz efè sèr nou yo, k ap 
mennen nan kominote ki pi an sante epi ki pi dirab."  
  
Manm Asanble a Michael Cusick te deklare, "Anons jodi a pou inisyativ Konstui pi 
Bon Kay la demontre angajman kontini eta nou an pou reyalize objektif emisyon ak 
enèji nou yo nan tout eta a. Pou atenn objektif sa yo nou dwe abòde tout sous emisyon 
yo ki enkli kay yon sèl fanmi yo. Byenke yo souvan pwente pi gwo bilding komèsyal ak 
rezidansyèl yo kòm gwo sib pou diminisyon emisyon, li enpòtan anpil ke nou pa 
minimize okenn sous enfrastrikti emisyon epi inisyativ sa se yon etap solid pou redui 
emisyon kay pou yon sèl fanmi yo anpil."  
  
Vis Prezidan Egzekitif Asosyasyon Konstriktè Eta New York laLewis Dubuque te 
deklare, "NYSBA fyè pou sipòte inisyativ Konstui pi Bon Kay la k ap pèmèt konstriktè 
ak devlopè yo reponn ak egzijans pèfòmans k ap ogmante yo epi konstui kay ki pi sen 
pou kliyan yo. NYSBA kwè ak tout fòs ke envestisman finansye eta sa jwe yon wòl 
enpòtan nan bay konstriktè ak mèt kay yo yon mwayen ki rantab pou envesti nan 
efikasite enèji."  
  
PDG ak Direktè Egzekitif Fondasyon pou Opresyon ak Alèji Amerik la, Kenneth 
Mendez te deklare, "Fondasyon Opresyon ak Alèji Amerik la (Asthma and Allergy 
Foundation of America, AAFA) rekonesan pou travay New York ap fè pou rann kay yo 
pi sen epi pi sekirize pou moun ki afekte pa opresyon ak alèji yo, k ap amelyore 
anviwònman andedan yo epi retire aparèy ki degaje emisyon yo nan kay la. Lè nou 
mete kay ki pi sen disponib, sa ap amelyore lavi fanmi yo nan Eta New York epi mwen 
espere amelyore rezilta sante yo pou kominote yo ki afekte nan fason ki pa 
pwopòsyonèl pa opresyon ak alèji."  

  
Direktè Egzekitif ak Ko-Fondatè Enstiti Mezon ki Pasif Etazini (Passive House 
Institute of the United States, PHIUS) Katrin Klingenberg te deklare, "Eta New 
York ak NYSERDA kontinye lidè nan efò pou dekabonize anviwònman ki konstui a, epi 
nou menm nan Phius fyè pou travay bò kote yo nan efò pou pote kay ki pi sen, pi 
efikas pou rezidan New York yo ak lòt kote. Nou espere wè lòt eta ak minisipalite yo 
kontinye swiv tras sa nan pa lontan."  

  
Inisyativ Konstui pi Bon Kay la fè pati envestisman sou plizyè lane pou dekabonize 
konstriksyon nouvo kay yon sèl fanmi yo, epi faz apre pwogram nan ap bay finansman 
pou konstui katye konplè ki net an kabòn, ak yon objektif pou ogmante demann achtè 
kay pou kay ki net an kabòn ki pi sen lè nou edike moun k ap achte kay yo sou benefis 
sante ak pèfòmans. NYSERDA ap lanse dezyèm faz pwogram sa nan mitan 2022 ak 
10 milyon dola finansman kòm yon konpetisyon desen, menm jan ak Konpetisyon 
Konstriksyon Ekselans lan (Buildings of Excellence Competition), ki rekonpanse desen 



bilding plizyè fanmi ki net an kabòn ki egzanplè. Yon twazyèm eleman pwogram sa ap 
lanse an 2022 pou konstui demann kliyan an k ap edike moun k ap achte kay yo sou 
konstriksyon kay ki pi sen ak zewo emisyon.  
  
Anons jodi a fè rekòmandasyon ki nan bouyon Fèydewout Konstriksyon ki Net an 
Kabòn Eta New York la avanse tou, ki idantifye kapasite mache konstriksyon an atravè 
fòmasyon ak sipò teknik kòm yon baryè ki enpòtan pou reyalize yon echèl 
dekabonizasyon nan nouvo mache konstriksyon an.  
  
Bilding yo se youn nan pi gwo sous emisyon gaz efè sèr nan Eta New York, epi lè nou 
entegre mezi enèji efikas ak elektrifikasyon nan bilding ki egziste deja yo, sa ap 
diminye polisyon kabòn nan epi ede reyalize bilding ki pi dirab, pi sen ak pi konfòtab. 
Atravè pwogram NYSERDA ak sèvis piblik yo, plis pase 6.8 milya dola ap envesti pou 
dekabonize bilding yo nan tout Eta a.  Anplis benefis kabòn yo, pwojè sa yo pral ede 
Eta a reyalize objektif anbisye efikasite enèji li a pou redui konsomasyon enèji sou plas 
pa 185 TBTU disi 2025, sa ki ekivalan ak alimante 1.8 milyon kay.  
  
Pwogram sa a finanse atravè Clean Energy Fund NYSERDA a ki vo 6 milya dola.  
  
Lwa Klimatik Nasyonal Eta New York  
Ajanda nasyonal sou klima Eta New York la se inisyativ sou klima ak enèji pwòp ki pi 
agresif nan peyi a, ki mande yon tranzisyon òdone epi ki ekitab nan enèji pwòp ki kreye 
travay epi ki kontinye ankouraje yon ekonomi ekolojik pandan Eta New York ap retabli 
anba pandemi COVID-19 la. Enskri nan lwa atravè Lwa sou Lidèchip Klimatik ak 
Pwoteksyon Kominotè a, New York sou yon chemen pou reyalize objektif mandate li a 
nan yon sektè elektrisite zewo emisyon rive 2040, ki gen ladan 70 pousan jenerasyon 
enèji renouvlab rive 2030, ak pou atenn netralite kabòn nan tout ekonomi an. Li chita 
sou envestisman san presedan New York pou devlope enèji pwòp yo, ki enkli plis pase 
33 milya dola nan 102 pwojè enèji renouvlab ak transmisyon ki fèt sou gran echèl nan 
eta a, 6.8 milya dola pou redui emisyon batiman yo, 1.8 milya pou devlope enèji solè, 
plis pase 1 milya dola pou inisyativ transpò pwòp ak plis pase 1.6 milya dola nan 
angajman NY Green Bank yo. Mete ansanm, envestisman sa yo pèmèt kenbe prèske 
158,000 travay nan sektè enèji pwòp la nan New York an 2020, yon kwasans 2,100 
pousan nan sektè enèji solè a ki distribiye depi 2011 ak yon angajman pou devlope 
9,000 megawat enèji ewolyèn sou lanmè a disi 2035. Selon Lwa sou Klima a, New 
York pral apiye sou pwogrè sa a epi diminye emisyon gaz efè sè yo pou 85 pousan pa 
rapò ak nivo 1990 yo lè nou rive nan 2050 pandan y ap asire ke omwen 35 pousan 
avèk yon objektif 40 pousan nan avantaj ki genyen nan envestisman nan enèji pwòp 
pou benefisye kominote defavorize yo epi fè pwogrè avanse nan direksyon sib efikasite 
enèji eta a pou lane 2025 la pou diminye konsomasyon enèji sou sit la pou 185 mil 
milya BTU (inite tèmik britanik) nan ekonomi enèji itilizasyon final.  

  
###  

 
Lòt nouvèl disponib sou sit www.governor.ny.gov 

Eta New York | Chanm Egzekitif | press.office@exec.ny.gov | 518.474.8418 
 

https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=04%7C01%7CViktoryia.Baum%40otda.ny.gov%7Cb4d6ae4993db4c0dbc2608d9c3e78151%7Cf46cb8ea79004d108ceb80e8c1c81ee7%7C0%7C0%7C637756221346342745%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000&sdata=1G3p7htJoxsHygQkRq6PJkaDrJmtpn5lC6NA6pVRS3o%3D&reserved=0
mailto:press.office@exec.ny.gov

